3JUAN 1 i 3JUAN 7

3 JUAN
Juana bapa’a’ o’'nigmadoya’'uyate.

Gayotaj Juana huadak o’timadoya’uyate.

1 Do Juan huaknopoe’eritaj huamanmadika’eri
ijjepo Gayotaj o’nigmadoya’ne. Buttida hua’a
iknopoenok di’da Q’ene.

2 Aya’da katepi’ i’kika’ huadakda kae’. Kenpa'ti
huadaknopo’kae’. Ontehuapa’ijnigtiona’pakikay.
Diostaj durugda o’nigpeika’ ijnopoepo, huadi'da
eg’.

3 Jesucristotaj huaknopoe’eri sue’da o'nokyepo
iyo. “Gayo Jesucristoen buttida hua’a oknopoepo
huadakyo’ o’kika’.” Bo’huaanok huakka’ ijjdurug-
pakmey.

4 Do’hued huaknopoe’eri huasi’po Cristoen
buttida hua’a o’noknopoepo on’nigpeikamnigtaj
ijtipeepo huakka'nada ijdurugpaki.

5 Cristoen huadak hua’a huamanmadika’eri
en’tiakde’te daka’ i'matoika’. Kenpa'ti sue’da hua-
knopoe’eritaj noghaya’ i'matoika’. Kenda i’ka’po
Diosen hua’a daka’ i’kika’po, huadi’da eg’.

6 Gayoa di’ mo’ika'ne mo'matoikane. Cristo-
taj huaknopoe’eri egkupopakya’ bo’tia’pakme’ne.
Huadak huamanmadika’eri onte’ti en’hua’te ya-
batihuapok. Aypopi’ yabayokti’. Diosa beti-
ahuaypo o’durugpakapo.

7 C(Cristotaj on’nigpeika’po Cristoen hua’a
a’'manmadikaya’po on’hua’udhuahua’po

oknopoehue’ huae’eried katepi’ bakehue’'da
o'nika’.

8  Kena'po oro’ huaknopoe’eriayo’da
bayokika’'dik oQ’ene. Oro’” o’batihuapoknok
kenomey buttida hua’a manmadikika’dik o'nika’.

Diotrefes dakhuea’ o’kika’.

9  Cristoen huaknopoe’eri o’nenbayo
egkupopakika’yo beroba’ jjnigmadoya’po
jjnigta'moname’'nig’a  Diotrefes = huabokerek
opudya’ o'nada huairi ee’'ta’ o’pakpo do’taj
nigpeehue’ g’eme’.

10 Do ijtiakdepo aya’da kenda dakhuea’
o’kika'nig ijhuaa’apoy. Do’taj dakhue’dika’da
be’huaa’po da be’huaame’ne. Nog kenpa’ti
dakhue’ oka’po Jesucristoen huadak hua’a
huamanmadika’eritaj totayhue’ o’ika’.  Jakyo
kenpa’ti nogomeya e’batotayta’ en’pakte “keje’,”
o'manika’. Kenomeya on’batotaynok Cristoen
huaknopoe’eri egkupopakya’ o'maenika’.

11 Konig dakhuea’ huakika’eri ogkika'nig
konigti kikahue’ yaika’. Huadakda huakika’eri
konig huadak ogkika'nig konigti yakika’.
Kenomey huadak ogkika’po Diosensi'po o’ne.
Kenomeynama’da ogkika'po Diostaj oknopoehue’
o’ne, ontaj ona’ne, huadi’da eg’.

Demetrio huadaka’da o’kika’.

12 Demetrio huadakbokerek o’e. Huadakda
o’kika’. Aya’ada on’huaa’. Diosen buttida hua’a
o’kika’. Huadakda @’e oro’akon o’huaay. Buttida
o’dika’ opuda mo’nopoene.

Juana ta’pote kene’huaya’kon
o’nigmadoya’uyate.

13 Huakka” nogiti  enata’ e’pakada
enigmadoya’ta’ pakhue’ jjjey.

14 A’ti eta’huadeta’ ijpaki. Kenoka’ huaso’teda
me’batia’pak.

15 Diosa menopo’noeye’. Huadi'da aratbut
iya’da saludos mo’dikta'mona’ne. Kenpa'ti
do’hued huadi’ keyoda saludos ijmadikta’'monay.

